Nafarroako Parlamentuko Mahaiak, 2021eko urtarrilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Miguel Bujanda Cirauqui jaunak aurkezturiko galdera, Zaraitzun, Irabiako Urtegiko ibilbide zirkularra ixteari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA
Nafarroako Gorteetako kide den eta Navarra Suma talde parlamentarioari atxikia dagoen Miguel Bujanda Cirauqui jaunak, Legebiltzarraren Erregelamenduan ezarritakoaren babesean, galdera aurkezten du, idatziz erantzun dakion.
Zaraitzun, Irabiako Urtegiko ibilbide zirkularra itxita dago 2020 urtarrilaz geroztik, SL53C bideko pasabide bat erori egin baitzen. Orain kaltetuta dagoen egitura horrek 20 bat metroko luzera du eta 1940ko hamarkadakoa da. Urtegiaren isatsean dago, Accionaren baso etxearen ondoan. Orduan esan zen ibarreko teknikariak eta enpresakoak kaltetutako eremua ikustera joanen zirela eta, kalteak ebaluatu ondoren, hartu beharreko balizko neurriak aztertuko zituztela, gertatutakoari “lehenbailehen” erantzuteko.
Aezkoako eta Zaraitzuko herritarrek eta ostalaritzako eta turismoko enpresaburuek beren kezka helarazi digute; izan ere, eskualde horretako turismorako lekune garrantzitsua da, hortik 10.000 pertsona pasatzen baitira urtero urtegiko ibilbide zirkularra egiteko.
Urtebete baino gehiago iragan ondoren, zergatik jarraitzen du itxita?
Nafarroako Gobernua arduratu al da arazoa konpontzen laguntzeaz?
Hala bada, noiz eta nola?

